  Монгол Улсын Их Хурлын 2017 оны намрын ээлжит чуулганы 

Төсвийн байнгын хорооны 11 дүгээр сарын 03-ны өдөр 

/Баасан гараг/-ийн хуралдааны гар тэмдэглэл


Улсын Их Хурлын гишүүн Д.Тогтохсүрэн ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 17 цаг 14 минутад Төрийн ордны  “Г” танхимд эхлэв. 


Чөлөөтэй: Ж.Батзандан, Б.Баттөмөр, Б.Наранхүү, Ц.Нямдорж, Ч.Улаан, Ч.Хүрэлбаатар, Ө.Энхтүвшин, С.Эрдэнэ;

Нэг. Төсвийн байнгын хорооны даргыг сонгох тухай

           Хуралдаанд Төсвийн байнгын хорооны ажлын албаны ахлах зөвлөх Ц.Батбаатар байв.

Байнгын хорооны даргад нэр дэвшүүлэх саналыг Улсын Их Хурлын гишүүн Ж.Мөнхбат танилцуулав. 

Танилцуулгатай холбогдуулан Улсын Их Хурлын гишүүдээс асуулт, санал гараагүй болно. 

Д.Тогтохсүрэн: - Төсвийн байнгын хорооны даргаар Улсын Их Хурлын гишүүн Баттогтохын Чойжилсүрэнг сонгохоор нэр дэвшүүлснийг дэмжье гэсэн санал хураалт явуулъя.

Зөвшөөрсөн:                          11

Татгалзсан:                              0

Бүгд:                                       11

100 хувийн саналаар дэмжигдлээ. 
Байнгын хорооноос гарах санал, дүгнэлтийг Улсын Их Хурлын гишүүн Д.Оюунхорол Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 04 минут үргэлжилж, 19 гишүүнээс 11 гишүүн ирж, 57.9 хувийн ирцтэйгээр 17  цаг 20 минутад өндөрлөв.

Тэмдэглэлтэй танилцсан:

ХУРАЛДААН ДАРГАЛАГЧ

УЛСЫН ИХ ХУРЛЫН ГИШҮҮН Д.ТОГТОХСҮРЭН

Тэмдэглэл хөтөлсөн: 

ПРОТОКОЛЫН АЛБАНЫ                                            

ШИНЖЭЭЧ  М.НОМИНДУЛАМ
МОНГОЛ УЛСЫН ИХ ХУРЛЫН 2017 ОНЫ НАМРЫН ЭЭЛЖИТ ЧУУЛГАНЫ ТӨСВИЙН БАЙНГЫН ХОРООНЫ 2017 ОНЫ 11 ДҮГЭЭР САРЫН 03-НЫ ӨДӨР /БААСАН ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Д.Тогтохсүрэн: - Байнгын хорооны ирц 52.6 хувьтай ирц бүрдсэн тул Байнгын хорооны хуралдаан нээснийг мэдэгдье. Байнгын хорооны хуралдаанаар хэлэлцэх асуудал танилцуулъя.
Нэг. Төсвийн байнгын хорооны даргыг сонгох тухай

Төсвийн байнгын хорооны даргыг сонгох тухай асуудал хэлэлцэнэ. Хэлэлцэх асуудалтай холбогдуулан өөр саналтай гишүүн байна уу? Алга байна. Хэлэлцэх асуудалдаа оръё. Төсвийн байнгын хорооны даргыг сонгох тухай асуудал хэлэлцэнэ. Улсын Их Хурлын гишүүн, Төсвийн байнгын хорооны дарга Хүрэлбаатар Засгийн газрын гишүүн-Сангийн сайдаар томилогдсонтой холбогдуулаад Байнгын хорооны даргын үүрэгт ажлаас чөлөөлөх, Байнгын хорооны даргад нэр дэвшүүлэх асуудал байгаа юм. Байнгын хорооны даргад нэр дэвшүүлэх асуудлыг Мөнхбат гишүүн хийх үү? Мөнхбат гишүүн.
Ж.Мөнхбат: - Байнгын хорооны гишүүдийнхээ оройн амгаланг эрье. Улсын Их Хурлын Төсвийн байнгын хорооны даргад Баттогтохын Чойжилсүрэнг нэр дэвшүүлж байна. Чойжилсүрэн 1970 онд Увс аймгийн Тэс суманд төрсөн. Увс аймгийн төвийн 10 жилийн дунд сургууль, 1988-1993 онд ОХУ-ын Екатеринбург хотын Уралын политехникийн дээд сургуулийг тус тус төгссөн. 
2005 оноос Ерөнхийлөгчийн Тамгын газрын Санхүү хариуцсан дэд дарга, 2008 оноос Улсын Их Хурлын гишүүнээр гурван удаа сонгогдсон. 2016 оноос Монгол Улсын Засгийн газрын гишүүн-Сангийн сайдын хариуцлагатай ажлыг нэр хүндтэйгээр хашсан. Эдийн засгийн хүндрэл хямралтай хүнд хэцүү үед улс эх орныхоо эдийн засгийг сэргээх энэ ажлыг өнгөрсөн хугацаанд нэр хүндтэйгээр хийж гүйцэтгэсэн. Ийм хүнийг өнөөдөр Төсвийн байнгын хорооны гишүүнээр 3 удаа сонгогдсон ийм хүнийг Улсын Их Хурлын Төсвийн байнгын хорооны даргаар нэрийг нь дэвшүүлж байна. Гишүүд хэлэлцэн шийдвэрлэж өгнө үү. 

Д.Тогтохсүрэн: - Баярлалаа. Өөр нэр дэвшүүлэх гишүүн байна уу? Алга байна. Нэр дэвшигчээс асуух асуулттай гишүүн байна уу? Асуулттай гишүүн алга байна. Нэр дэвшигчээс асуулт асууж, хариулт авлаа. Нэр дэвшигчтэй холбогдуулан үг хэлэх гишүүн байна уу? Үг хэлэх гишүүн алга байна. Үг хэлж дууслаа. Санал хураалт явуулъя. Санал хураалт.
Төсвийн байнгын хорооны даргаар Улсын Их Хурлын гишүүн Баттогтохын Чойжилсүрэнг сонгохоор нэр дэвшүүлснийг дэмжье гэснээр санал хураалт явуулъя. 

Хуралдаанд 11 гишүүн оролцож, 100 хувийн саналаар дэмжигдсэн байна. Байнгын хорооны даргаар сонгогдсон Чойжилсүрэн гишүүндээ баяр хүргэе. 
Болоогүй байна хурлаа дуусгая. Санал хураалт явуулж дууссан. Байнгын хорооны даргыг сонгох тухай Улсын Их Хурлын тогтоолын төслийг Төрийн байгуулалтын байнгын хорооноос бэлдэж оруулж байгаа. 

Төсвийн байнгын хорооны даргыг сонгох тухай асуудлыг хэлэлцсэн талаар Байнгын хорооны санал, дүгнэлт гарна. Санал, дүгнэлтийг Улсын Их Хурлын нэгдсэн чуулганд Улсын Их Хурлын гишүүн Оюунхорол гишүүн танилцуулна. Байнгын хорооны хуралдаан хэлэлцэх асуудлаа шийдсэн тул хуралдааныг хаасныг мэдэгдье. Гишүүдэд баярлалаа. 
Дууны бичлэгээс буулгасан:


ПРОТОКОЛЫН АЛБАНЫ                                          

ШИНЖЭЭЧ




                               М.НОМИНДУЛАМ
PAGE  
1

